
Jatea daukate 

Preso abertzaleek «txapatuta» geldi-
tzea erabaki dute. Bestela esanda, gar-
tzelaz kanpoko harremanak oro etetea. 

Jokabide gogor honek, halere, ezer 
gutxi hunkitu ditu progreak eta postmo-
dernoak: gauza ezaguna denez, euskal 
presoek Herreran eta gainerakoetan bi-
zimodu aparta baitaramate: «gozan de 
un régimen privilegiado», omen... 

Presoek beren burua «txapatu» du-
tela? «Nahi izan dutelako». Orain dela 
urte batzu «gartzelatik irten nahi ez zu-
tela» erabaki zutenean bezala. Bitxike-
riak. 

Orain dela zenbait urte, gose-opor 
lazgarrian, IRAko eta INLAko hamar 
eiretar hil zirenean, esaldi famatu hura 
bota zuen Mss. Thatcher: «Jatea dau-
kate». 

Jukutria maltzurra: arazo objetiborik 
ez dago. Herri-borroka latza, tema sub-
jetibo bihurtzen da, eta sakrifizioen 
gakoa ahanzten. Bide beretik, euskal 
nazio arazoa, txapatuta segitzeko bos-
tehun «sasi-salbatzaile»ren seta funs-
gabe bilakatzen da. 

Eta hurrengo urratsa ez da luzatzen: 
«Dar la vida por una idea... Eso ya no 
se lleva, está superado». Eta askapen-
helburuak lortzekotan bizia arriskatzen 
dutenak, barragarri dira, gizarajo 
batzu. Zinismoa gidari, mutilak! 

«Denaz barre» horrelakoek? Ez ho-
rixe. Algaren iturburua, enkas, zapai-
duen eta ahulen lepora. Zezenetako 
kapa gorriak, adibidez, ikurrin gorri-
berde bihurtzen dira; eta ez piperpoto 
gorri-hori. Postmodernoen ezaugarria, 
jakina denez, ez baita ausardia, aginta-
rien zurikeria lotsagabea baizik. 

«Jatea daukate».., 
Aquí no pasa nada. Mss. Thatcherek 

jarraitzaile asko dauka postmodemoen 
artean. Gisa da. 

